
Абарона інтэлектуальнай уласнасці
Днямі рэктар Беларускага нацыянальнага 
тэхнічнага ўніверсітэта Сяргей Харытончык 
зацвердзіў Палітыку ў галіне інтэлектуальнай 
уласнасці. Такім чынам, БНТУ стаў першым 
універсітэтам Беларусі, у якім прыняты 
такі дакумент.

Д акумент распрацава- 
ны ў межах Нацыя­
нальнага праекта па 

развіцці інстытуцыянальнай 
палітыкі ў галіне інтэлекту- 
альнай уласнасці для ўстаноў 
вышэйшай адукацыі і наву- 
кова-даследчых арганізацый 
Беларусі, што рэалізуецца 
ў адпаведнасці з Мемаран- 
думам аб узаемаразуменні 
паміж урадам Рэспублікі Бе­
ларусь і Сусветнай арганіза- 
цыяй інтэлектуальнай улас- 
насці. Праект рэалізуецца на 
базе вядучых універсітэтаў і 
навуковых арганізацый Бе- 
ларусі пры падтрымцы Нацы­
янальнага цэнтра інтэлекту- 
альнай уласнасці і Сусветнай 
арганізацыі інтэлектуальнай 
уласнасці.

Прыняты дакумент мае 
стратэгічны характер. Ён 
вызначае мэты, базавыя 
прынцыпы і канцэптуаль- 
ныя падыходы да кіраван- 
ня інтэлектуальнай уласна- 
сцю ў БИТУ. 'Тэта дастаткова 
шырокі дакумент, які пака-

звае, што наш універсітэт 
прытрымліваецца палітыкі, 
прынятай міжнароднай су- 
польнасцю, —  патлумачыў 
прарэктар па навуковай ра- 
боце прафесар Аляксандр 
Міхайлавіч Малярэвіч. —  На­
гадаю, інтэлектуальная ўлас- 
насць —  гэта тое, што ство­
рена чалавечым розумам. 
Зараз ва ўсім свеце вель- 
мі распаўсюджаны метады 
абароны інтэлектуальнай 
уласнасці. Асноўнымі вына- 
ходнікамі з'яўляюцца наву- 
ковыя арганізацыі і ўстано- 
вы вышэйшай адукацыі, бо 
там сканцэнтравана інтэлек- 
туальная эліта краіны. Яна і 
арыентуе арганізацыі на вы- 
значэнне таго, па якіх прын- 
цыпах яны будуць працаваць 
са сваімі работнікамі, каб 
эфектыўна і інтэнсіўна ства- 
ралася інтэлектуальная ўлас- 
насць".

Па словах А.М.Малярэві- 
ча, наша краіна з'яўляецца 
ўдзельніцай праекта Сусвет­
най арганізацыі інтэлекту-

альнай уласнасці, якая сты- 
мулюе сваіх удзельнікаў на 
стварэнне такога роду даку- 
ментаў. "У Міністэрстве аду- 
кацыі нашей краіны вядзецца 
гэтая работа пры актыўным 
удзеле нашых супрацоўнікаў. 
БНТУ стварае шмат патэнтаў, 
толькі за апошнія 5 гадоў намі 
атрымана 270 патэнтаў. У ас- 
ноўным гэта патэнты Рэспуб- 
лікі Беларусь альбо Еўразій- 
скай патэнтнай супольнасці, 
у якую ўваходзяць Арменія, 
Азербайджан, Казахстан, Кыр­
гызстан, Таджыкістан, Тур- 
кменістан, Расія. I атрымліва- 
ючы такі патэнт, мы адразу ва 
ўсіх гэтых краінах абараняем 
нашу ўласнасць, —  адзначыў 
прарэктар БНТУ. —  Да таго ж

у БНТУ назапашаны вялікі во- 
пыт па абароне інтэлектуаль- 
най уласнасці, таму нашы ра- 
ботнікі ўваходзяць у склад 
камісіі па падрыхтоўцы да- 
кументаў "Палітыка ў галіне 
інтэлектуальнай уласнасці" і 
прапаноўваюць універсітэтам 
Міністэрства адукацыі раз- 
гледзець іх і будаваць сваю 
работу, абапіраючыся на іх.

У БНТУ перакананы, што i 
іншым установам вышэйшай 
адукацыі нашей краіны вар- 
та падпісаць такія дакумен- 
ты, каб абараніць сваіх супра- 
цоўнікаў і свае патэнты.

